نحلف براسك

نحلف براسك ما نخون ايماني 


محال ترضى تخونني وتنساني 


محال ترضى غياري 



محال ترضى حيرتي واكداري 


انت اللي عرفت حقيقتي واسراري 

وانا اللي باقي في غرامك فاني 


محال ترضى نكادي 



محال ترضى فرقتي وبعادي 


انت اللي تعرف محبتي ودادي 


وانا اللي خيالك قط ما يخطاني 


محال ترضى روعي 



محال ما تأثرش فيك دموعي 


انت اللي نارك شاعلة في ضلوعي 

وانا اللي حبي في الحشا رباني 


محال تجهل حبي 



محال تجل يكنو لبي 


انت للي قلبك متصل بقلبي 


وانا اللي حبك بالجمر كواني 


نحلف براس خيالك 



ونحلف بقدك وبهجتك وكمالك 


محال تتبدل وتهجر خالك 


وتخلي قلبو في الدرك يعاني 


نحلف براس عيونك 



ونحلف بالمسك اللي عبق من شونك


عمري ما نميل عليك ولا نخونك 

لو كان حتى تعافني وتخطاني


نحلف براس نهودك 



والورد اللي منشور فوق خدودك 


نحلف وراس غرامك 



ونحلف وراس معزتك ومقامك 


يا باهية نا خديم من خدامك 


اذا كان ترضى بالشفر تراني


نحلف وراس حياتك 



ونحلف بالسر اللي اتبعث من ذاتك 

نا مهجتي محال ساعة خطاتك 


من يوم حبك صامني وضناني

